
ᑐᒃᓯᕋᐅᑏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᕈᑕᐅᖁᓪᓗᒋᑦ ᑲᓇᑕᐅᑉ ᒥᓂᔅᑕᖓᓄᑦ 

ᒪᓕᒐᓕᐅᕈᑕᐅᓗᓂ ᑕᕆᐅᕐᒥ ᐃᒪᕐᒥᒃ ᐊᕙᑎᐊᓂᓗ ᓴᐳᓐᓂᐊᖅᑕᐅᓯᒪᕕᒃᓴᒥᒃ ᑕᐅᕙᓂ 

ᐱᓐᖑᖅᑎᑦᑎᔪᒪᓂᖅ ᕿᑭᖅᑕᐃᓐᓂ 

ᑐᑭᓯᓂᐊᕐᕕᐅᓂᖏᑦ ᐃᓚᒋᔭᐅᓂᖏᓂᓗ ᐅᓂᒃᑳᓕᐊᑦ ᓇᐃᓈᖅᓯᒪᔪᑦ   

  
ᐃᓚᒌᓕᖅᓯᒪᓂᖏᑦ  

ᑕᐃᒪᖓᑦ 2019−ᒥ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑭᐅ−ᐊᐄ−ᐄᒃᑯᑦ ᐱᓕᕆᓕᕐᒪᑕ ᓇᓗᓇᐃᔭᐃᓂᖏᓐᓄᑦ 

ᐊᑐᖅᑐᖔᕈᓐᓇᕐᓂᖏᓐᓂᒃ ᓴᐳᓐᓂᐊᖅᑕᐅᖅᓯᒪᕝᕕᒃᓴᓂᒃ ᑕᐅᕙᓂ ᕿᑭᖅᑕᓂ ᐊᓯᖏᓐᓂᓗ ᐊᕕᒃᑐᖅᓯᒪᓂᖓᓂ 

ᓄᓇᕗᒻᒥ. ᑕᐃᒃᑯᐊ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᕐᒥ ᐃᖃᓇᐃᔭᖅᑎᐅᔪᑦ ᑎᒥᖁᑎᖓᑦ ᓴᕿᑎᑕᐅᓚᐅᖅᑐᑦ 

ᓯᕗᕙᕆᐊᖅᑎᐅᖁᔭᐅᓪᓗᑎᒃ ᓴᐳᓐᓂᐊᖅᑕᐅᕝᕕᒃᓴᒥ ᐊᒻᒪᓗ ᐋᕿᐅᒪᑦᑎᐊᕈᓐᓇᖁᓪᓗᒋᑦ ᑕᐅᕙᓐᓇ. ᐃᖃᓇᐃᔭᖅᑏᑦ 

ᑎᒥᖁᑎᖓᑦ ᑲᑎᒪᔨᕋᓚᖃᖅᐳᑦ ᐅᑯᓇᖓᑦ ᐃᓚᖃᖅᑐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

(ᑭᐅ−ᐊᐄ−ᐄᒃᑯᓐᓂᒃ), ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ), ᐊᕙᑎᓕᕆᔨᕐᔪᐊᑯᑦ ᑲᓇᑕᒥ 

ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ, ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ.  

ᐃᖃᓇᐃᔭᖅᑏᑦ ᑎᒥᖁᑎᖓᑦ ᐃᑲᔪᖅᓱᐃᖏᓐᓇᕐᒥᔪᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᓴᕿᑎᑦᑎᔪᓐᓇᕐᓂᕐᒧᑦ ᒪᕐᕉᖕᓂᒃ 

ᐃᒻᒪᖄ ᑕᕆᐅᕐᒥ ᐃᒪᕐᒥ ᐊᕙᑎᖏᓐᓂᓗ ᓴᐳᓐᓂᐊᖅᑕᐅᓯᒪᕝᕕᒃᓴᐅᓕᕈᓐᓇᖅᑑᖕᓂᒃ, ᓴᕿᑎᑕᐅᔪᓐᓇᕐᓗᓂ ᒥᓂᔅᑕᒧᑦ 

ᒪᓕᒐᓕᐅᕈᑕᐅᓂᕐᒧᑦ. ᐃᖃᓇᐃᔭᖅᑏᑦ ᑎᒥᖁᑎᖓᑦᑕᐅᖅ ᖃᐅᔨᒪᑎᑦᑏᓐᓇᓚᐅᖅᑐᑦ ᑐᓴᐅᒪᑎᑦᑏᓐᓇᖅᓱᑎᒃ 

ᖃᐅᔨᒪᔭᐅᔭᕆᐊᓕᖕᓂᒃ ᐃᓄᐃᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐃᑲᔫᑎᒃᓴᓕᕆᓂᕐᒥᒃ, 

ᐊᖏᖃᑎᒌᒑᓱᐊᕈᑕᐅᓂᖏᓐᓂ, ᐱᔭᕆᐊᖃᕐᓂᖏᑦ ᒪᓕᒃᑕᐅᓗᑎᒃ, ᑐᕌᒐᖃᖅᓱᑎᒃ ᐱᓕᕆᖃᑎᒌᒎᓐᓇᕐᓂᖏᓐᓂᒃ 

ᐊᔾᔨᒌᖏᑦᑑᑎᐅᔪᓇᖅᑐᓂᒃ ᑲᔪᓯᕙᓪᓕᐊᖏᓐᓇᕐᓗᑎᒃ. ᑕᐃᒃᑯᐊ ᑭᓯᐊᓂ ᐃᒪᕐᒥᐅᓕᑕᓕᕆᔨᒃᑯᑦ, 

ᐊᕙᑎᓕᕆᔨᕐᔪᐊᒃᑯᑦ, ᑭᐅ−ᐊᐃ−ᐄᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᓕᖓᓄᖓᐅᕙᓚᐅᖅᑐᑦ 

ᐃᓚᒋᔭᐅᓂᖏᓐᓄᑦ ᑐᑭᓯᓂᐊᖅᑎᐅᓂᖅ ᕿᑭᖅᑕᐃᓐᓂ.  

 

ᓄᓇᓕᖕᓂ ᑐᑭᓯᓂᐊᕐᕕᐅᓂᖏᑦ 

2019−ᖑᑎᓪᓗᒍ, ᑕᐃᑯᐊ ᓄᓇᓕᖕᓂ ᓴᓂᑭᓗᐊᕐᒥ ᐃᓄᖕᓄᑦ−ᐊᐅᓚᑕᐅᓂᖏᑦ ᕿᑭᖅᑕᓂ ᑐᑭᒧᐊᒃᑏᑦ 

ᑲᑎᒪᔨᕋᓛᖏᑦ ᑲᑎᒪᔨᖃᖅᐳᑦ ᐃᓄᖕᓂᒃ ᓴᓂᑭᓗᐊᕐᒥ, ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓂᒃ, ᕼᐊᒪᓚᒃᑯᓐᓂᒃ, 

ᐊᒻᒪᓗ ᐅᑭᐅᖅᑕᖅᑐᒥ ᐃᓄᖕᓂᒃ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᓐᓂᒃ, ᑲᑎᒪᔨᕈᖅᑎᑕᐅᓚᐅᖅᓯᒪᖕᒪᑕ 

ᓴᕿᑎᑦᑎᔪᒪᓂᖏᓐᓄᑦ ᐃᓄᐃᑦ ᐊᕙᑎᓕᕆᓂᕐᒥᒃ ᓇᐅᑦᑎᖅᑐᐃᔨᐅᕙᖕᓂᐊᖅᑐᓂᒃ ᑕᐅᕙᓃᓪᓚᕆᒡᓗᑎᒃ ᐊᒻᒪᓗ 

ᖃᓂᒋᔭᓃᓪᓗᑎᒃ ᓴᓂᑭᓗᐊᕐᒥᐅᑦ. ᐃᓚᐅᓚᐅᖅᑐᑦ 18−ᖑᓚᐅᖅᑐᑦ ᑕᐃᑲᖓᑦ ᓄᓇᓕᖕᓄᑦ−ᐊᐅᓚᑕᐅᓂᖏᓐᓂ 

ᕿᑭᖅᑕᓂ ᑐᑭᒧᐊᒃᑏᑦ ᑲᑎᒪᔨᕋᓛᖏᓐᓂᒃ ᓴᓂᑭᓗᐊᕐᒥ, ᐃᓚᒋᔭᐅᓪᓗᓂᓗ ᑕᐃᓐᓇ ᐃᒃᓯᕙᐅᑕᖓᑦ ᓴᓂᑭᓗᐊᕐᒥ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᒪᐃᔭᖓᓗ ᓴᓂᑭᓗᐊᕐᒥ, ᐊᒻᒪᓗ ᐃᖃᓇᐃᔭᖅᑎᓕᒫᖏᓐᓂ ᑐᑭᒧᐊᒃᑎᖓᑦ 

ᐊᖓᔪᖄᖓᑦ ᐃᓄᐃᑦ ᒥᑎᓕᖕᒥᐅᑦ ᑲᑐᔾᔨᖃᑎᒌᖏᓐᓂ. ᓄᓇᓕᖕᓄᑦ−ᐊᐅᓚᑕᐅᓂᖏᑦ ᑐᑭᒧᐊᒃᑏᑦ ᑲᑎᒪᔨᕋᓚᖏᑦ 

ᓴᓂᑭᓗᐊᕐᒥ ᐱᒻᒪᕆᐅᓂᖅᐹᖑᕗᑦ ᐅᖃᕐᕕᒃᓴᐅᑎᑕᐅᕙᒃᑐᑦ ᓴᓂᑭᓗᐊᕐᒥ ᓴᐳᓐᓂᐊᖅᑕᐅᓯᒪᕕᒃᓴᒥᒃ ᐱᔾᔪᑎᖃᖅᑐᓂᒃ. 

ᓄᓇᓕᖕᓄᑦ−ᐊᐅᓚᑕᐅᔪᑦ ᑲᑎᒪᔨᕋᓛᖏᑦ ᑲᑎᒪᖃᑎᖃᓚᐅᖅᑐᑦ ᑭᐅ−ᐊᐄ−ᐄᒃᑯᓐᓂᒃ ᑐᑭᓯᐅᒪᔭᐅᑦᑎᐊᖁᔨᓪᓗᑎᒃ 

ᑲᒪᔨᓪᓚᕆᐅᓂᖏᓐᓂᒃ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ, ᓄᓇᓕᖕᒥᐅᑕᓄᑦ ᐊᐅᓚᑕᐅᓯᒪᔭᕆᐊᖃᕐᓂᖓᓄᑦ, 

ᐃᑲᔪᖅᓱᐃᓯᓐᓈᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑕᐃᑯᐊᑕᐅᖅ ᑭᐅ−ᐊᐄ−ᐄᒃᑯᑦ ᐃᑲᔪᓱᐃᖅᓯᒪᔪᑦ 

ᓄᓇᓕᖕᓄᑦ−ᐊᐅᓚᑕᐅᔪᓂᒃ ᑐᑭᒧᐊᒃᑏᑦ ᑲᑎᔨᕋᓛᖏᓐᓄᑦ ᐃᓱᒪᒋᔭᐅᓂᖏᓐᓂᒃ, ᑕᐅᑐᒐᕆᔭᐅᔪᓂᒃ 

ᖃᓄᐃᓕᖓᖁᔭᐅᓂᖏᓐᓂᓗ ᐊᒻᒪᓗ ᐱᓕᕆᖃᑎᖃᖅᓯᒪᓪᓗᑎᒃ ᓄᓇᓕᖕᓂ ᑮᓇᐅᔭᒃᓴᓂᒃᑕᐅᔪᓇᖁᓐᓇᖁᓪᓗᒋᑦ 

ᑲᓇᑕᒥ ᐱᐅᓯᑐᖃᓕᕆᓂᕐᒧᑦ ᑮᓇᐅᔭᖁᑎᒃᓴᖏᓐᓂᖔᖅᑐᓂᒃ (Canada Nature Fund-ᑯᓐᓂᒃ), ᑕᐃᒃᑯᐊ 



ᐊᖏᖃᑎᒌᒑᓱᐊᕈᑕᐅᓂᖏᓐᓂ ᓱᓕ ᐃᓄᐃᑦ ᐊᒃᑐᖅᑕᐅᓯᒪᓚᖓᓂᖏᓐᓄᑦ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒃᓴᐃᑦ 

ᑲᒪᒋᔭᐅᕙᓪᓕᐊᖏᓐᓇᕐᓂᖏᓐᓂ.  

ᑕᕐᕆᔭᐅᑎᒃᑯᑦ ᖃᕆᑕᐅᔭᒃᑯᑦ ᑲᑎᒪᕙᓚᐅᖅᑐᑦ ᓄᓇᓕᖕᓄᑦ−ᐊᐅᓚᑕᐅᔪᑦ ᑐᑭᒧᐊᒃᑏᑦ ᑲᑎᒪᔨᕋᓛᖏᑦ ᓴᓂᑭᓗᐊᕐᒥ, 

ᑭᐅ−ᐊᐄ−ᐄᒃᑯᓪᓗ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ (ᑭᒡᒐᖅᑐᐃᔨᖃᖅᓱᑎᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 

ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓪᓕᐊᓂᖓᓂᒃ) ᐱᒋᐊᓚᐅᖅᑐᑦ ᑕᒫᓂ ᔪᓚᐃ 2020−ᒥ ᐃᑲᔪᖅᓱᐃᓂᕐᒧᑦ 

ᓄᓇᒥᐅᑕᓕᕿᓂᕐᒥᒃ ᖃᐅᔨᒪᑦᑎᐊᕆᐊᖃᕐᓂᕐᒥᒃ ᖃᐅᔨᓴᕐᓂᕐᒥᒃ ᑕᐅᕙᓂ ᕿᑭᖅᑕᐃᑦ. ᐊᒫᓂ 2021 ᐊᒻᒪᓗ 

2022−ᒥ, ᓄᓇᓕᖕᓄᑦ−ᐊᐅᓚᑕᐅᔪᑦ ᑐᑭᒧᐊᒃᑏᑦ ᑲᑎᒪᔨᕋᓛᖏᑦ ᓴᓂᑭᓗᐊᕐᒥ ᓯᕗᕙᕆᐊᖅᑎᑦᑎᑲᓐᓂᓕᓚᐅᖅᐳᑦ 

ᓄᓇᓕᖕᓂ ᑲᒪᑦᑎᐊᔪᓴᒍᑕᐅᖁᔭᐅᔪᓂᒃ ᓴᐳᓐᓂᐊᖅᑕᐅᓯᒪᕕᒃᓴᖓᓂᒃ, ᐃᓚᖃᓚᖅᑐᓂᒃ ᐊᒥᓱᓂᒃ 

ᐊᔾᔨᒌᖏᑦᑑᑎᐅᔪᓂᒃ ᑕᕆᐅᕐᒥ ᓯᑯᓕᕆᓂᕐᒥᒃ, ᐊᒻᒪᓗ ᑕᕆᐅᕐᒥᒃ ᖃᐅᔨᓴᕐᓂᓕᕆᕙᓐᓂᖅ ᐊᒻᒪᓗ ᐆᒪᔪᓕᕆᓂᕐᒥᒃ 

ᓇᐅᑦᑎᖅᑐᐃᕙᓐᓂᖏᓐᓂᒃ ᐱᓕᕆᐊᖏᓂᒃ.   

ᑭᒡᒐᖅᑐᐃᔩᑦ ᑲᑎᒪᔨᖏᑦ ᕿᑭᖅᑕᐃᑦ ᓴᕐᕙᕐᔪᐊᓪᓗ ᐃᖃᓇᐃᔭᖅᑏᑦ ᑎᒥᖁᑎᖓᓂ ᐃᓚᖃᖅᐳᑦ ᑭᐅ−ᐊᐄ−ᐄᒃᑯᓐᓂᒃ, 

ᐃᒪᕐᒥᐅᑕᓕᕆᔨᒃᑯᓐᓂᒃ, ᐊᕙᑎᓕᕆᔨᒃᑯᓐᓂᒃ ᓯᓚᐅᓪᓗ ᐊᓯᔾᔨᖅᐸᓪᓪᓕᐊᓂᖓᓄᑦ ᐊᒻᒪᓗ  

ᓄᓇᕗᑦ ᒐᕙᒪᒃᑯᖏᓐᓂᒃ ᒪᕐᕈᐃᓕᖃᖓᔫᖕᓂᒃ ᑐᑭᓯᓂᐊᕐᕕᖃᓚᐅᖅᑐᑦ.  ᓯᕗᓪᓕᕐᒥ ᑐᑭᓯᓂᐊᕐᕕᖃᓚᐅᖅᑐᑦ 

ᓴᓂᑭᓗᐊᕐᒥ, ᓄᓇᕗᑦ ᓄᕕᐱᕆ 7−ᒥ ᐊᒻᒪᓗ 8−ᒥ, 2023−ᒥ. ᑕᒪᑐᒪᓂ ᑐᑭᓯᓂᐊᕐᕕᐅᓂᖏᓐᓂ ᓄᕕᐱᕆ 

2023−ᒥ ᐊᐱᖁᑎᒃᓴᓂᒃ ᑐᓂᐅᖃᐃᓚᐅᖅᑐᑦ ᓴᓂᑭᓗᐊᕐᒥᐅᓄᑦ ᐃᓚᐅᓚᐅᖅᑐᑦ ᑕᐃᑲᓂ, ᑭᐅᔭᐅᓯᒪᓕᓚᐅᖅᑐᓂᒃ 

27−ᓄᑦ ᑕᒪᐃᓐᓂᒃ ᑲᑎᓪᓗᒋᑦ. ᐊᐱᖁᑎᒃᓴᖏᑦ ᐱᖓᓱᓂᒃ ᐃᓚᖃᓚᐅᖅᑐᑦ ᐱᔾᔪᑎᖃᖅᑐᓂᒃ ᑐᕌᒐᕆᔭᐅᓂᖏᓐᓂᒃ  

ᕿᑭᖅᑕᐃᑦ ᑕᕆᐅᕐᒥ ᐃᒪᕐᒥ ᓴᐳᓐᓂᐊᖅᑕᐅᓯᒪᕕᒃᒃᓴᓕᐅᔪᓐᓇᖅᑐᒥᒃ, ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ. 

ᑐᒡᓕᕆᔭᖏᓐᓂᒃ ᑐᑭᓯᓂᐊᕐᕕᐅᓕᓚᐅᕐᒥᔪᑦ ᑕᒫᓂ ᐄᐳ 16 – 18, 2024−ᒥ. ᑕᐃᑲᓂᑦᑕᐅᖅ ᐊᐱᖁᑎᒃᓴᐃᑦ 

ᑐᓂᐅᖃᖅᑕᐅᓚᐅᕐᒥᔪᑦ. ᑕᐃᑯᖓᓕ 11-ᓂᒃ ᐊᐱᖁᑎᒃᓴᖃᓚᐅᖅᑐᑦ ᐱᔾᔪᑎᒃᓴᖃᖅᑐᓂᒃ ᓄᓇᓕᖕᓂ 

ᐊᑐᖅᑕᐅᕙᓐᓂᖓᓂᒃ ᑕᐅᕙᓂ ᕿᑭᖅᑕᐃᑦ. ᐱᔾᔪᑎᖃᓚᐅᖅᑐᓪᓗ ᑐᒡᓕᕆᔭᐅᔪᑦ ᐊᐱᖁᑏᑦ ᑖᒃᑯᐊ  ᑎᑎᕋᕈᒪᓪᓗᒋᑦ 

ᒫᓐᓇᐅᔪᖅ ᑲᔪᓯᓐᓇᖅᑐᓪᓗ ᐱᓕᕆᕕᐅᓂᖏᑦ ᐃᓗᐊᓂ ᑭᒡᓕᖃᕐᕕᖓᑕ ᓴᐳᓐᓂᐊᖅᓯᒪᕕᒃᓴᐅᑉ. 

ᑭᐅᔾᔪᑎᒃᓴᓂᒃᑕᐅᓚᐅᖅᑐᑦ ᑕᒪᐃᓐᓄᑦ ᐊᐱᖁᑎᒃᓴᖃᕐᕕᐅᓚᐅᕐᓂᖏᓐᓂᑦ ᑎᑎᕋᖅᓯᒪᕗᑦ ᑕᐃᑲᓂ ᑕᐃᔭᐅᔪᒥᒃ 

ᐅᓂᒃᑳᓕᐊᓂᒃ ᑐᓴᓚᐅᖅᑕᕗᓐᓂᒃ. 

ᑕᒫᓂ ᓄᕕᐱᕆ 7, 2023−ᒥ, 18−ᖑᓚᐅᖅᑐᑦ ᐃᓚᒋᔭᐅᓚᐅᖅᑐᑦ ᓄᓇᓕᖕᓄᑦ−ᐊᐅᓚᑕᐅᔪᑦ ᑐᑭᒧᐊᒃᑏᑦ 

ᑲᑎᒪᔨᕋᓛᖏᓐᓄᑦ ᓴᓂᑭᓗᐊᕐᒥ ᑐᖓᓴᐃᓚᐅᖅᑐᑦ ᑲᑎᒪᓂᖏᓐᓂᒃ ᐃᖃᓇᐃᔭᖅᑏᑦ ᑎᒥᖁᑎᖏᑦ ᑕᐃᑲᓂ 

ᕿᑭᖅᑕᐃᑦ ᑲᑎᒪᕝᕕᓪᓚᕆᖓᓂᒃ, ᐅᓂᒃᑳᕐᕕᐅᓪᓗᑎᒡᓗ ᓄᑖᓂᒃ ᑐᓴᒐᒃᓴᓂᒃ ᓄᓇᓕᖕᓂᖓᖅᑐᓂᒃ 

ᓯᕗᓪᓕᐅᔾᔭᐅᖁᔭᐅᓂᖏᓐᓂᒃ ᐊᒻᒪᓗ ᓄᓇᓕᖕᓄᑦ−ᐃᓄᖕᓄᑦ ᐊᐅᓚᑕᐅᓂᖏᓐᓂᒃ ᐱᒋᐊᖅᑎᑕᐅᔪᒪᔪᓂᒃ. ᑕᒪᒃᑯᐊ 

ᖃᐅᔨᒪᔾᔪᑎᒃᓴᐃᑦ ᐃᓚᖃᓚᐅᕆᕗᑦ ᐅᖃᐅᓯᐅᓪᓕᓚᐅᕐᓂᖏᓐᓂᒃ ᑕᐃᒃᑯᓇᖓᑦ ᑕᕆᐅᕐᒥ ᓄᓇᒥᓗ 

ᓴᐳᓐᓂᐊᕈᑎᒃᓴᓕᕆᔨᒃᑯᖏᓐᓂᒃ ᕿᑭᖅᑕᓂ ᑕᐅᕙᓂ. ᑕᒫᓂ ᓄᕕᐱᕆ 8, 2023−ᒥ, ᐃᖃᓇᐃᔭᖅᑏᑦ 

ᑎᒥᖁᑎᖓᓂᒃ ᑲᑎᒪᔨᑦ ᑲᑎᒪᖃᑎᖃᑲᓐᓂᓕᓚᐅᖅᑐᑦ ᑕᐃᒃᑯᓂᖓ ᓄᓇᓕᖕᓄᑦ−ᐊᐅᓚᑕᐅᔪᓂᒃ ᑐᑭᒧᐊᒃᑏᑦ 

ᑲᑎᒪᔨᕋᓛᖏᓐᓂᒃ ᐅᓪᓗᓕᒫᖅᑐᓂᒃ ᑲᑎᒪᔪᒪᓪᓗᑎᒃ ᐅᓂᒃᑳᓕᐅᕐᕕᐅᓂᐊᖅᑐᓂᒃ ᐱᒋᐊᖅᑎᑕᐅᔪᒪᔪᓂᒃ 

ᓴᐳᓐᓂᐊᖅᑕᐅᓯᒪᕝᕕᐅᑉ ᐱᓐᖑᑎᖅᑕᐅᔪᓐᓇᕐᓂᖓᓂᒃ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ, ᑲᒪᒋᔭᐅᓗᑎᒃ 

ᐃᖃᓇᐃᔭᕐᕕᖓᓄᑦ ᐃᖃᓗᒃᓯᐅᖅᑐᓕᕆᓂᕐᒧᑦ ᐊᐅᓚᑦᑎᔨᖏᓐᓂᒃ a ᐊᒻᒪᓗ ᕿᑭᖅᑕᐃᑦ ᓄᓇᒥᐅᑕᓂᒃ 

ᓴᐳᓐᓂᐊᑕᐅᕝᕕᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐊᕕᒃᑐᖅᓯᒪᓂᖓᓂ ᐱᑕᖃᐃᓐᓇᕆᐊᖃᕐᓂᖏᓐᓄᑦ 

ᐋᕿᐅᒪᔪᓐᓇᕐᓂᖏᑦ ᐊᑐᖅᑕᐅᔪᓐᓇᖅᑐᑦ.  

ᐃᖃᓇᐃᔭᖅᑏᑦ ᑎᒥᖁᑎᖓᑦ ᑲᑎᒪᖃᑎᖃᓚᐅᖅᑐᑦ ᑕᒪᐃᓐᓂᒃ ᐃᓄᖕᓂᒃ ᑕᒫᓂ ᓄᕕᐱᕆ 8, 2023, ᑕᐃᑲᓂ 

ᑲᑎᒪᓪᓗᑎᒃ ᓴᓂᑭᓗᐊᑉ ᖁᑦᑎᓐᓂᖅᓴᓂᒃ ᐃᓕᓐᓂᐊᕐᕕᖓᓂᒃ. ᑲᑎᒪᓂᖏᓐᓂ ᐅᓂᒃᑳᓕᐅᕐᕕᐅᓚᐅᖅᑐᑦ 

ᓴᐳᓐᓂᐊᖅᑕᐅᓯᒪᕕᒃᓴᓂᒃ ᓴᕿᑎᑕᐅᔪᓐᓇᕐᓂᖓᓂᒃ ᒥᓂᔅᑕᒧᑦ ᒪᓕᒐᓕᐅᕈᑕᐅᓗᓂ ᐊᑐᕐᓗᓂ ᑕᐃᒃᑯᓂᖓ ᑕᕆᐅᕐᒥ 



ᐃᒪᕐᓄᑦ ᒪᓕᒐᓕᐅᕈᓐᓇᐅᑎᖏᑦ. ᑭᐅ−ᐊᐄ−ᐄᒃᑯᑦ ᐊᑯᓂᐊᓂᐊᖅᑐᒧᑦ ᓴᐳᓐᓂᐊᖅᑕᐅᓯᒪᔾᔪᑎᒃᓴᖏᑦ ᑕᐅᕙᓂ 

ᕿᑭᖅᑕᓂ ᐊᒪᓗ ᖃᓄᖅ ᑕᒪᒃᑯᐊ ᐃᓚᒋᔭᐅᒪᖔᑕ ᓄᓇᓕᖕᓂ ᓯᕗᓪᓕᐅᔾᔭᐅᖁᔭᐅᔪᓄᑦ ᐅᖃᐅᓯᐅᓚᐅᕐᒥᔪᑦ. 

ᑕᒡᕙᑲᐅᑎᒋ ᑐᓵᔨᖃᖅᑎᑦᑎᓚᐅᖅᑐᖅ ᐃᒃᓯᕙᐅᑕᖓᑦ ᓴᓂᑭᓗᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓂᒃ. ᑕᒪᐃᓐᓂᒃ 

ᑲᑎᓪᓗᒋᑦ 96−ᖑᓚᐅᖅᑐᑦ ᐃᓄᐃᑦ ᐃᓐᓇᐃᑦ ᐃᓚᐅᓚᐅᖅᑐᑦ ᑕᒡᕙᓂ ᑲᑎᒪᓂᕐᒥ.  

ᑕᒫᓂ ᐄᐳ 16, 2024−ᒥ, ᐃᖃᓇᐃᔭᖅᑏᑦ ᑎᒥᖁᑎᖏᑦ ᓴᓂᑭᓗᐊᕐᒧᑦ ᐅᑎᓚᐅᖅᑐᑦ ᕿᑭᖅᑕᐃᑦ ᑲᑎᒪᕕᖓᓄᑦ, 

ᑐᒡᓕᕆᔭᐅᔪᓂᒃ ᑐᑭᓯᓂᐊᕈᑎᖃᖅᓱᑎᒃ, ᓯᕗᓪᓕᖓᓂᓗ ᐅᓪᓗᖓᓂᒃ ᐅᓂᒃᑳᕐᕕᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ, 

ᐊᒻᒪᓗ ᐊᕙᑎᓕᕆᔨᒃᑯᓐᓄᑦ, ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᑭᐅ−ᐊᐄ−ᐄᑯᓐᓄᑦ ᐱᔾᔪᑎᖃᖅᑐᓂᒃ 

ᓄᑖᓂᒃ ᑐᓴᒐᒃᓴᓂᒃᑕᐅᓕᖅᑐᓂᒃ ᓄᓇᓖᑦ ᐱᕙᓪᓕᐊᓂᖏᓐᓂᒃ ᐅᓪᓗᒥᒧᑦ ᑎᑭᓪᓗᒍ, ᐅᖃᐅᓯᐅᓪᓗᑎᒡᓗ ᑕᒪᐃᓐᓄᑦ 

ᑭᒡᓕᒃᓴᕆᔭᐅᔪᑦ ᓴᐳᓐᓂᐊᖅᑕᐅᓯᒪᕕᒃᓴᐅᑉ, ᐊᒻᒪᓗ ᑐᓂᐅᖃᖅᑕᐅᓪᓗᑎᒃ ᐊᐱᖁᑎᒃᓴᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᐅᕐᕕᐅᖃᑕᕈᓐᓇᕐᓂᖓᓂᒃ ᐃᓗᐊᓂ ᓴᐳᓐᓂᐊᖅᑕᐅᓯᒪᕕᒃᓴᐅᑉ ᑭᒡᓕᒃᓴᕆᓂᐊᖅᑕᖏᓐᓂᒃ. ᑕᒫᓂ ᐄᐳ 17, 

2024−ᒥ, ᐃᖃᓇᐃᔭᖅᑏᑦ ᑎᒥᖁᑎᖓᑦ ᑲᑎᒪᑎᑦᑎᑲᓐᓂᓕᓚᐅᖅᑐᑦ ᕿᑭᖅᑕᐃᑦ ᑲᑎᒪᕕᖓᓂ ᐅᓪᓛᒃᑯᑦ 

ᐅᖃᐅᓯᐅᑲᓐᓂᖁᓗᒋᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐊᐱᖁᑎᒃᓴᖃᕐᕕᐅᓚᐅᕐᓂᖏᑦ. ᑕᒫᓂᑦᑕᐅᖅ ᐄᐳ 17−ᒥ, 

ᐃᓄᓕᒪᓂᒃ ᑲᑎᒪᑎᑦᑎᓚᐅᖅᑐᑦ ᓴᓂᑭᓗᐊᑉ ᓴᓂᑭᓗᐊᑉ ᖁᑦᑎᓐᓂᖅᓴᓂᒃ ᐃᓕᓐᓂᐊᕐᕕᖓᓂᒃ ᑕᒡᕙᑲᐅᑎᒋ 

ᑐᓵᔨᖃᖅᑎᑦᑎᓚᐅᖅᑐᓂᒃ. ᑲᑎᒪᓂᖏᓐᓂᒃ ᐊᔾᔨᓴᐃᓇᑲᓴᖏᓐᓂᒃ ᐅᓂᒃᑳᓕᐅᕐᕕᐅᓚᐅᖅᑐᑦ 

ᐅᓂᒃᑳᖅᑕᐅᓚᐅᕐᓂᖏᓐᓂᒃ ᓄᓇᓕᖕᓄᑦ−ᐊᐅᓚᑕᐅᔪᑦ ᑐᑭᒧᐊᒃᑏᑦ ᑲᑎᒪᔨᕋᓛᖏᓐᓄᑦ, ᐃᓄᓕᒫᓄᑦ 

ᑐᓴᒐᒃᓴᓕᐊᕆᔭᐅᓚᐅᖅᑐᓂᒃ, ᐊᒻᒪᓗ ᐊᐱᓱᖅᕕᒃᓴᓂᒃᑕᐅᓚᐅᖅᓱᑎᒃ ᑕᐃᑲᓂ. ᑕᒪᐃᓐᓂᒃ ᑲᑎᔅᓱᒋᑦ 54−ᖑᓚᐅᖅᑐᑦ 

ᐃᓄᐃᑦ ᑕᐃᑲᓃᖃᑕᐅᓚᐅᖅᑐᑦ. ᑕᒫᓂ ᐄᐳ 18, 2024−ᒥ, ᐅᓂᒃᑳᓕᐅᓚᐅᖅᑐᑦ ᐃᖃᓗᒃᓯᐅᖅᑐᓕᕆᓂᕐᒧᑦ 

ᐊᐅᓚᑦᑎᔨᖏᓐᓂᒃ ᐅᖃᐅᓯᐅᓕᓚᐅᕐᒪᑕ ᑕᐃᑲᓂ ᓴᕿᑉᐸᓪᓕᐊᓂᖏᑦ ᐃᖃᓗᒃᓯᐅᖅᑎᐅᖃᑕᐅᓕᕈᓐᓇᕐᓂᖏᓐᓂᑦ 

ᑕᐅᕙᓂ ᓴᐳᓐᓂᐊᖅᑕᐅᓯᒪᕕᒃᓴᐅᑉ ᐃᓗᐊᓂ ᐊᒻᒪᓗ ᖃᓄᐃᓕᐅᕈᑕᐅᒋᐊᓚᖁᓪᓗᒋᑦ ᓴᓂᑭᓗᐊᕐᒥᐊᓄᑦ 

ᐃᑲᔫᑕᐅᑲᓂᕈᓐᓇᖅᑐᑦ.  

ᓄᓇᓖᑦ ᐅᖃᐅᓯᖃᓚᐅᖅᑐᑦ ᓴᐳᓐᓂᐊᖅᑕᐅᓯᒪᖁᔭᒥᓂᒃ ᐊᕙᑎᓂᖓᓂᒃ ᑕᐅᕙᓂ, ᐃᓚᖏᓪᓗ ᐃᑲᔪᖅᓱᐃᓂᖏᓐᓂᒃ 

ᑕᕆᐅᕐᒥ ᐃᒪᕐᓂ ᓴᐳᓐᓂᐊᖅᑕᐅᓯᒪᕝᕕᒃᓴᒥᒃ ᓴᕿᑎᑦᑎᔪᓐᓇᕐᓂᖅ ᒥᓂᔅᑕᕆᔭᖅ ᒪᓕᒐᓕᐅᕐᓗᓂ. 

ᐅᖃᐅᓯᐅᓕᓚᐅᖅᑐᑦ ᓄᓇᓕᖕᓂ ᐱᖁᑎᕐᔪᐊᒃᓴᖃᕆᐊᖃᕐᓂᖏᑦ, ᐃᓱᒪᓘᑕᐅᓂᖏᓪᓗ ᑰᒃᐸᖕᓂᖓ ᑕᐅᕗᖓ 

ᕿᑭᖅᑕᓄᑦ, ᐱᒻᒪᕆᐅᓂᖏᓐᓂᓗ ᑐᐊᕕᕐᓇᖅᑐᓕᕆᔪᓐᓇᑦᑎᐊᕆᐊᖃᕐᓂᖏᑦ, ᓯᕗᓪᓕᐅᔾᔭᓗᑎᒃ 

ᐱᓕᕆᖃᑎᒌᒍᓐᓇᕆᐊᖃᕐᓂᖏᓐᓂᒃ ᓄᓇᕕᖕᒥᐅᓪᓗ ᑯᓖᑯᓪᓗ CREE−ᑯᑦ ᐊᓚᐃᑦ ᓄᓇᓖᑦ. ᑕᒪᐃᓐᓂᒃ 

ᐃᑲᔪᖅᓱᐃᓪᓚᕆᓚᐅᖅᑐᑦ ᓴᐳᓐᓂᐊᖅᑕᐅᖁᔨᓪᓗᑎᒃ ᕿᑭᖅᑕᓂᒃ, ᐊᒥᓱᓂᒃ ᑐᒃᓯᕋᕐᕕᐅᖃᑦᑕᓚᐅᖅᑐᑦ ᓄᓇᓕᖕᓂ 

ᐃᓚᒋᔭᐅᔪᒪᔪᓂᖅ ᐊᑯᓂᐅᓂᐊᖅᑐᒧᑦ ᐊᐅᓚᑦᑎᔨᐅᖃᑕᐅᔪᓐᓇᕐᓂᖏᓐᓂᒃ ᑕᐅᕙᓂ. ᐃᒪᕐᒥᐅᑕᓕᕆᔨᒃᑯᑦ 

ᖃᐅᔨᑎᑦᑎᓚᐅᖅᑐᑦ ᓄᓇᓕᖕᓂ ᐱᔭᕆᖅᑕᐅᒐᒥᒃ ᐊᐱᖁᑎᒃᓴᕆᔭᐅᓚᐅᖅᑐᑦ ᑭᖑᓂᐊᒍᓪᓗ ᑐᒡᓕᕆᔭᐅᓚᐅᖅᑐᑦ 

ᐊᐱᖁᑎᒃᖃᕐᕕᐅᓚᐅᖅᑐᑦ, ᑐᓂᔭᐅᔪᒫᓂᖏᓐᓂᒃ ᐅᓂᒃᑳᓕᐊᓂᒃ ᓇᐃᓈᖅᑕᐅᓯᒪᔪᓂᒃ ᑐᓴᕐᕕᖃᑕᓚᐅᖅᑕᖏᓐᓂᒃ 

ᐃᓄᖕᓂᒃ ᐅᖃᐅᓯᒃᓴᕆᔭᐅᕙᓚᐅᖅᑐᓂᒃ ᑐᑭᓯᓂᐊᕐᕕᐅᑎᓪᓗᒋᑦ ᐊᒻᒪᓗ ᑐᒃᓯᕋᐅᑕᐅᓗᑎᒃ ᑎᑎᖃᒥᒃ 

ᐃᑲᔪᖅᓱᐃᓂᖏᓐᓂᒃ ᐱᔪᒪᓪᓗᑎᒃ ᓴᕿᑎᑕᐅᔪᓐᓇᕐᓂᖓᓂᒃ ᕿᑭᖅᑕᐃᑦ ᓴᐳᓐᓂᐊᖅᑕᐅᓯᒪᕕᒃᓴᖓ, 

ᐃᓕᑕᕆᔭᐅᓗᑎᒃ ᒥᓂᔅᑕᒧᑦ ᒪᓕᒐᓕᐅᕈᑕᐅᓂᖓᒍᑦ.   

 

ᓯᑎᐱᕆ 2024-ᒥ ᐃᒪᕐᒥᐅᑕᓕᕆᔨᒃᑯᑦ ᓴᕿᑎᑦᑎᓕᓚᐅᖅᑐᑦ ᐅᓂᒃᑳᓕᐊᓂᒃ “ᑐᓴᓚᐅᖅᑕᕗᓐᓂ” ᑐᓂᔭᐅᓪᓗᑎᒃ 

ᓴᓂᑭᓗᐊᕐᒥ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ, ᐅᑭᐅᖅᑕᖅᑐᒥ ᒥᑎᓕᒻᒪᕆᐅᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓴᓂᑭᓗᐊᕐᒥ 

ᕼᐊᒻᒪᓚᒃᑯᑦᖃᓪᓗᓈᑎᑑᖅᑐᓂᒃ, ᐃᓄᑦᑎᑑᖅᑐᓂᓗ ᓴᓂᑭᓗᐊᕐᒥᐅᑦ ᐅᖃᐅᓯᖓᒍᑦ. ᑖᒃᑯᐊ ᐅᓂᒃᑲᓕᐊᑦ ᐃᓚᖃᕆᕗᑦ 

ᑕᒪᐃᓐᓂᒃ ᑲᑎᒪᐅᑕᐅᕙᓚᐅᕐᓂᖏᓐᓂᒃ ᑕᒪᐃᓐᓂ ᒪᕐᕉᖕᓂᒃ ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ, ᐃᓄᐃᓪᓗ 

ᐅᖃᐅᓯᒃᓴᕆᓚᐅᖅᑕᖏᓐᓂᒃ ᓄᓇᓕᖕᓂ ᐊᒻᒪᓗ ᐱᔾᔪᑕᐅᕙᓚᐅᖅᑐᓂᒃ ᐊᐳᑎᒃᓴᓂᒃ ᓴᕿᑉᐸᓚᐅᖅᑐᓂ 

ᑲᑎᒪᓂᖏᓐᓂᒃ. ᐅᓂᒃᑳᓖᐊᖏᑦᑕᐅᖅ ᐃᓚᖃᕆᕗᑦ ᑐᑭᓯᓇᖅᓯᓚᐅᖅᑐᓂᒃ ᐊᐱᖁᑎᒃᓴᖃᓚᐅᖅᑐᓂᒃ ᑎᑎᖃᑎᒍᑦ, 



ᖃᐅᔨᑎᑕᐅᓪᓗᑎᒡᓗ ᑐᓂᔭᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᓱᕈᑎᖏᓐᓂᒃ ᑎᑎᖃᓂᒃ ᐱᔪᒪᓂᖏᓐᓂᒃ ᑭᖑᓂᐊᒍᑦ 

ᑲᒪᒋᔭᐅᕙᓪᓕᐊᔭᕆᐊᓖᑦ ᐊᑐᕐᓂᖏᓐᓂ ᓴᐳᓐᓂᐊᖅᑕᐅᓯᒪᕕᒃᓴᓕᕆᓂᕐᒧᑦ.   

ᐊᒃᑑᐱᕆ 2024−ᒥ ᐃᒪᕐᒥᐅᑕᓕᕆᔨᒃᑯᑦ ᑐᓂᔭᐅᓚᐅᖅᑐᓂᒃ ᑎᑎᖃᓂᒃ ᐃᑲᔪᖅᓱᐃᔪᓂᒃ ᐱᒋᐊᖅᑎᑕᐅᔪᒪᓂᖓᓄᑦ 

ᑕᕆᐅᕐᒥ ᐃᒪᕐᒥ ᐊᕙᑎᖓᓂᓗ ᓴᐳᓐᓂᐊᖅᑕᐅᓯᒪᕕᒃᓴᓂᒃ ᑕᐃᑲᖔᖅᑐᓂᒃ ᓴᓂᑭᓗᐊᕐᒥ ᐊᖑᓇᓱᒃᑎᑦ 

ᑲᑐᔾᔨᖃᑎᒌᖏᓐᓂᒃ, ᐅᑭᐅᖅᑕᖅᑐᒥ ᒥᑎᓕᒻᒪᕆᐅᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓴᓂᑭᓗᐊᕐᒥ ᕼᐊᒻᒪᓚᒃᑯᑦᓐᓂᒃ. 

ᓄᓇᕗᑦ ᒐᕙᒪᒃᑯᖏᑦᑕᐅᖅ ᑐᓂᓯᓚᐅᕐᒥᔪᑦ ᑎᑎᖃᓂᒃ ᐃᑲᔪᖅᓱᐃᓂᕐᒥᓂᒃ.  

ᐊᓯᖏᑦᑕᐅᖅ ᐊᒃᑐᖅᑕᐅᓯᒪᔪᓐᓇᕐᒥᔪᑦ 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ ᐃᓕᑕᕆᔭᐅᓚᐅᖅᑐᑦ ᐃᑲᔪᖅᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑕᐃᒃᑯᐊ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ ᐃᓚᖃᓚᐅᕆᕗᑦ 

ᐅᑯᓂᖓ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ), 

ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔩᑦ, ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᓄᓇᕐᔪᐊᕐᒥ ᐆᒪᔪᓕᕆᓂᕐᒥᒃ 

ᑎᒥᖁᑎᒋᔭᖅ−ᑲᓇᑕᒥᐅᓂ, ᐃᒪᓕᕆᔩᑦ ᑕᕆᐅᕐᓕᕆᔩᑦ ᐅᑭᐅᖅᑕᖅᑐᒥ−Oceans North-ᑯᑦ, ᐊᕙᑎᓕᕆᓂᕐᒥᒃ 

ᐊᕙᑎᒥᐅᑕᓕᕆᔨᓪᓗ ᖃᓄᐃᓕᐅᕆᐊᖅᑎᖏᑦ, ᐅᑭᐅᖅᑕᖅᑐᒥ ᒥᑎᓕᒻᒥᐅᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ 

ᒐᕙᒪᒃᑯᖏᓐᓂ ᐆᒪᔪᓕᕆᔩᖏᑦ, ᓄᓇᕗᒻᒥ ᐃᖃᓗᒃᓯᐅᖅᑏᑦ ᑲᑐᔾᔨᖃᑎᒌᖏᑦ, ᐃᓚᐅᔭᕆᐊᓖᓪᓗ 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᑦ, ᑲᓇᖕᓇᖅᐸᓯᒻᒥᐅᑦ ᐅᑭᐅᖅᑕᖅᑐᒥ ᐆᒐᖅᓯᐅᑏᓪᓗ 

ᓇᑖᖕᓇᖕᓂᐊᖅᑏᓪᓗ ᑲᑎᒪᔨᕋᓛᖏᑦ, ᐅᑭᐅᖅᑕᖅᑐᒥ ᑭᖑᓐᓂᐊᖅᑎᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, 

ᓇᐹᖅᑐᖃᖏᓂᕐᒥ ᑲᓇᑕᒥ ᐅᐊᖕᓇᖅᐸᓯᖓᓂᓗ ᑲᓇᑕᐅᑉ ᑕᕆᐅᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ, 

ᓄᓇᕗᑦ ᑲᓇᖕᓇᖅᐸᓯᖓᓂ ᐅᒥᐊᕐᔪᐊᒃᑯᑦ ᐅᓯᔩᑦ ᑲᒻᐸᓂᖓ., ᐅᒥᐊᕐᔪᐊᓄᑦ ᕕᑐᕇᓴᒃᑯᑦ ᑲᓇᑕᒥ, ᕗᑦᕗᑦᑯᑦ 

ᑎᑭᒥᒐᓴᐃᑦ ᑲᒻᐸᓂᖏᑦ, ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ ᐅᖓᓯᒃᑐᒧᒃ ᐊᐅᓪᓛᕈᔾᔨᔩᑦ, ᓄᓇᑦᓯᐊᕐᒥ ᓄᓇᕗᒥᓗ 

ᐅᔭᕋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑲᓇᑕᒥ ᑲᑐᔾᔨᖃᑎᒌᑦ ᐅᖅᓱᐊᓗᓐᓂᐊᓂᕐᒧᑦ, ᐊᐅᓛᕈᑎᓕᕆᔨᒃᑯᑦ ᓄᓇᕗᒻᒥ, 

ᑭᕖᑕᓂᑯᑦ ᐅᑭᒪᑲᓇᒃᑯᑦ, ᐋᒃᑎᒃᑎᐊᑦᑯᑦ, ᓄᓇᕗᒻᒥ ᖃᐅᔨᓴᕐᕕᒃ ᐃᖃᓇᐃᔭᕐᕕᖓᑦ, ᐊᒪᓐᓴᓐᑯᑦ ᖃᐅᔨᓴᖅᑏᑦ, 

ᐅᐃᓕᔭᒻ ᑭᐊᓇᑎᒃᑯᑦ, ᒥᒧᐊᕆᔪᑉ ᐃᓕᓐᓂᐊᑯᑖᒡᕕᖓ ᓯᓚᑦᑐᖅᓴᕐᕕᔾᔪᐊᖅ, ᕼᐊᑦᓴᓐᐱᑉ ᑲᑎᒪᔨᕐᔪᐊᖏᑦ, 

ᐅᑭᐅᖅᑕᖅᑐᒥ ᐊᑕᕐᓇᖅᑐᓕᕆᓂᕐᒧᑦ ᑐᑭᓯᓂᐊᖅᑏᑦ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ᐊᐃᓯᓰᒃᑯᑦ ᑲᓇᑕᒥ), 

ᐃᓄᐃᑦ ᑕᐱᕇᑦ ᑲᓇᑕᒥ (ᐊᐃᑎᑮᒃᑯᑦ) ᒪᒃᑭᒐᐅᒃᑯᑦ ᑲᑎᒪᔨᖏᑦᒪ, ᐊᓪᓚᐃᑦ ᑯᕇᒃᑯᑦ ᒐᕙᒪᖏᑦ, ᑲᑎᒪᔨᕐᔪᐊᕐᖏᑦ 

ᐊᓪᓚᐃᑦ ᑯᕇᒃᑯᑦ, ᐊᐃᔫᒥ ᑕᕆᐅᕐᒥ ᐊᕕᒃᑐᖅᓯᒪᓂᖓᓄᑦ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔨᖏᑦ, ᐊᐃᔫᑯᑦ ᑕᕆᐅᕐᒥ 

ᐊᕙᑎᐊᓂᓗ ᐊᒃᑐᖅᑕᐅᔪᓐᓇᕐᓂᖓᓄᑦ ᑲᑎᒪᔨᖏᑦ, ᐊᐃᔫᑯᑦ ᐊᕕᒃᑐᖅᓯᒪᓂᖓᓂ ᓄᓇᐃᑦ ᐊᑑᑎᒃᓴᖏᓐᓂᒃ 

ᐸᕐᓇᐃᔩᒃ ᑲᒥᓯᓇᒃᑯᑦ, ᒪᑭᕕᒃ ᑯᐊᐳᕇᓴᒃᑯᑦ, ᑲᑎᕕᒃᑯᑦ ᒐᕙᒪᖏᑦ, ᐊᕕᒃᑐᖅᓯᒪᓂᖏᓐᓂ ᓄᓇᕗᒻᒥ ᐆᒪᔪᓕᕆᔩᑦ 

ᑲᑐᔾᔨᖃᑎᒌᖕᓂᖓᑦ, ᓄᓇᕕᐅᑉ ᐊᕕᒃᑐᖅᓯᒪᓂᖓᓄᑦ ᐆᒪᔪᓕᕆᔨᕐᔪᐊᒃᑯᑦ, ᓄᓇᕗᑦ ᐊᕕᒃᑐᖅᓯᒪᓂᖓᓂ 

ᐊᒃᑐᖅᑕᐅᓂᕐᓗᒍᓐᓇᕐᓂᖏᓐᓂᒃ ᐊᕙᑎᖓᑦ ᑲᑎᒪᔨᖏᑦ, ᐊᒻᒪᓗ ᓄᓇᕕᖕᒥ ᑕᕆᐅᕐᒥ ᐸᕐᓇᐅᑕᐅᓂᖓᓄᑦ 

ᑲᒥᓯᓇᒃᑯᑦ.  

ᐃᒪᕐᒥᐅᑕᓕᕆᔨᒃᑯᑦᑕᐅᖅ ᐃᓚᐅᑎᑦᑎᕙᓚᐅᖅᑐᑦ ᑕᒪᐃᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕐᕕᖕᓂᒃ, 

ᐃᓚᖃᖅᑐᓂ ᐅᑯᓂᖓ (ᑕᒪᒃᑯᓂᖓᑑᖏᒻᒥᔫᓂᒃ) ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ, 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᑲᓇᑕᐅᑉ ᒐᕙᒪᐃᑦ−ᐃᓄᐃᓪᓗ ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᑦ 

ᑲᓇᑕᒥ, ᒥᓐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᒥᐅᑕᑐᖃᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓯᒡᔭᒥ ᑭᒡᓕᖃᕐᕕᖏᓐᓂᓗ 

ᑲᓇᑕᐅᑉ ᓯᑯᓯᐅᑎᓕᕆᔨᒃᑯᑦ ᓇᐅᑦᑎᖅᑐᐃᔨᖏᓪᓗ, ᓄᓇᕐᔪᐊᒥ ᐱᕙᓪᓕᐊᔪᓕᕆᔩᑦ ᑲᓇᑕᒥ, ᑲᓇᑕᓕᒫᒥᓗ 

ᓴᐳᓐᓂᐊᖅᑐᓕᕆᔨᒃᑯᑦ.  

ᑕᒫᓂ ᔪᓚᐃ 2024-ᒥ, ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᑎᑎᖃᓂᒃ ᐃᓕᑕᕆᔭᐅᓯᒪᔪᓄᑦ 

ᐊᒃᑐᖅᑕᐅᓯᒪᔪᓐᓇᖅᑐᓄᑦ. ᑕᐃᒃᑯᐊ ᑎᑎᖃᐃᑦ ᑎᑎᕋᖅᓯᒪᓚᐅᖅᑐᑦ ᖃᓗᓈᑎᑐᑦ, ᐅᐃᕖᖅᑎᑐᑦ, ᐃᓄᒃᑎᑐᓪᓗ. 



ᓯᕗᓪᓕᕐᒥ ᖃᐅᔨᑎᑕᐅᓚᐅᖅᑐᑦ ᐊᒃᑐᖅᑕᐅᓯᒪᔪᓐᓇᖅᑐᑦ ᐃᒫᒃ ᕿᑭᖅᑕᓄ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᓂᐊᖅᐸᓪᓕᐊᓕᕐᓂᖏᓐᓂᒃ ᕿᓚᒥᐅᓂᐊᖅᑐᒧᑦ 

ᓴᐳᓐᓂᐊᕈᑎᒃᓴᕆᔭᐅᓂᐊᖅᑐᓂᒃ ᕿᑭᖅᑕᓂ.  ᑕᐃᓐᓇᑕᐅᖅ ᑎᑎᖃᓂᖅ ᓯᕗᓪᓕᕐᒥ ᑐᓴᕈᑕᐅᓚᐅᖅᑐᖅ ᑕᕆᐅᕐᒥ 

ᐃᒪᕐᒥ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᒃᓴᐅᔪᓐᓇᖅᑐᓂᒃ ᒥᓂᔅᑕᖓᓄᑦ ᒪᓕᒐᓕᐅᕈᑕᐅᓗᓂ, ᓴᐳᓐᓂᐊᕈᑕᐅᓂᐊᕐᒪᑕ 

ᐊᑑᑎᖃᕐᓗᓂ ᑕᐃᒫᒃ, ᐊᒻᒪᓗ ᑐᓴᕈᒪᓪᓗᑎᒃ ᐃᓱᒪᒋᔭᖏᓐᓂᒃ ᐊᒻᒪᓗᖃᐅᔨᒪᔭᖏᓐᓂᒃ ᑲᔪᓯᔪᓂᒃ ᐊᒻᒪᓗ 

ᓂᕆᐅᒋᔭᐅᔪᓐᓇᕐᓂᖏᓐᓂ ᐱᓕᕆᕕᐅᓕᕈᓐᓇᕐᓂᖓᓂᒃ ᑕᐅᕙᓂ. ᐊᒃᑑᐱᕆ 2024-ᒥ, ᑐᒡᓕᕆᔭᐅᔪᖅ ᑎᑎᖃᖅ 

ᑐᓂᐅᖃᖅᑕᐅᓚᐅᕐᒥᔪᖅ ᐊᒃᑐᖅᑕᐅᓯᒪᔪᓐᓇᖅᑐᓄᑦ. ᑕᐃᑯᐊ ᑎᑎᖃᐃᑦ ᓇᓗᓇᐃᔭᐃᓚᐅᖅᑐᑦ 

ᒪᓕᒐᓪᓗᑐᕆᔭᐅᓕᕈᓐᓇᕐᓂᖏᓐᓂᒃ ᕿᑭᖅᑕᐃᓂ, ᑎᑎᖃᖅᓯᒪᔪᖃᖅᓱᑎᓪᓗ ᖃᓄᐃᑦᑐᓂᒃ ᐊᑐᓂ 

ᐱᓕᕆᕕᐅᕙᓐᓂᖏᓐᓂᒃ ᑎᑎᖃᖁᑎᖏᓐᓂᒃ. ᐃᓚᐅᖁᔭᐅᓚᐅᖅᑐᑦ ᐅᖃᐅᓯᒃᓴᖏᓐᓂᒃ ᐅᖃᐅᓯᐅᖁᔨᓪᓗᑎᒃ 

ᑐᓴᕐᕕᐅᔪᒪᓂᖏᓐᓂᓗ ᐃᓱᒪᒋᔭᖏᓐᓂ ᒪᓕᒐᒃᓴᓕᐅᕈᓐᓇᖅᑐᓂᒃ ᐱᔾᔪᑎᖃᖅᑐᓂᒃ. ᑐᓴᕐᕕᐅᓚᐅᑐᑦ ᑕᒪᒃᑯᐊ ᒥᒃᓵᓄᑦ 

ᐱᒋᐊᖅᑎᑕᐅᔪᒪᓂᖏᓐᓂ.  

ᐊᒻᒪᑕᐅᖅ ᑐᓂᔭᐅᒋᓪᓗᑎᒃ ᒪᕐᕉᖕᓂᒃ ᐊᒃᑐᖅᑕᐅᓯᒪᖃᑕᐅᔪᓐᓇᕐᒥᔫᖕᓂᒃ ᑎᑎᖃᖅᑖᕆᔭᐅᔪᓂᒃ, 

ᐃᒪᕐᒥᐅᑕᓕᕆᔨᒃᑯᑦ ᑐᑭᓯᓂᐊᕐᕕᖃᓚᐅᕆᕗᑦ ᑐᒃᓯᕋᕐᕕᐅᒐᒥᒃ ᑕᐃᒃᑯᓄᖓ. ᑐᒃᓯᕋᕐᕕᐅᓪᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᑲᓇᑕᒥ ᑐᑭᓯᑎᑕᐅᑦᑎᐊᒃᑲᓐᓂᕈᒪᓚᐅᖅᑐᑦ 

ᑕᐃᒃᑯᓇᖓᑦ Kuhkenah−ᑰᑭᓈᒃᑯᓐᓂᒃ − (KNET−ᑮᓂᐊᑦᑯᓂᒃ), ᑲᒻᐸᓂᐅᔪᓂᒃ ᓄᓇᒥᒃ ᖃᐅᔨᓴᕈᒪᔪᑦ 

ᐆᒃᑐᕋᕐᓗᑎᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᑭᒡᓕᖃᕐᕕᒃᓴᖏᓐᓂᒃ, ᐃᓕᓯᕕᐅᔪᓐᓇᕋᔭᕐᒪᖔᑕ ᖃᐅᔨᕕᐅᔪᒪᓂᕐᒧᑦ 

ᓴᕕᒐᐅᔭᓕᖕᓂᒃ ᐃᓕᐅᖃᐃᕕᐅᔪᓐᓇᕐᓂᖏᓐᓂ ᖃᕆᑕᐅᔭᒃᑯᑦ ᐅᖓᓯᒃᑐᒃᑰᕐᕕᒃᓴᖏᓐᓂᒃ. ᑮᓂᐊᑯᑦ−KNET 

ᖃᐅᔨᑎᑦᑎᓚᐅᖅᑐᑦ ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᑲᓇᑕᒥ ᑕᐃᑲᓂ, ᐸᕐᓇᐅᑎᖏᑦ ᓴᓂᑭᓗᐊᕐᒥ 

ᓴᕕᒐᐅᔭᕐᓂᒃ ᖃᕆᑕᐅᒃᑯᑦ ᐅᖓᓯᒃᑐᒃᑰᕈᑎᓄᑦ ᐱᑕᖃᖅᑎᑦᑎᓇᔭᕐᓂᖅ. ᐅᖃᐅᓯᐅᓚᐅᖅᓱᑎᒃ ᑕᒪᑯᐊ 

ᐃᖃᓗᓕᕆᔨᕐᔪᐊᒃᑯᓐᓄᑦ, ᐃᒪᕐᒥᐅᑕᓕᕆᔨᑯᓄᓪᓗ ᑲᓇᑕᒥ, −ᑮᓂᐊᑦᑯᑦ−KNET ᖃᐅᔨᑎᑦᑎᓚᐅᖅᑐᑦ 

ᐸᕐᓇᐅᑎᒃᓴᓂᒃᓯᒪᓇᓱᑦᑕᖏᑦ ᒪᓕᒐᔭᖏᓐᓂᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᕿᑭᖅᑕᐃᑦ ᑭᒡᓕᖃᕐᕕᒃᓴᖏᓐᓂ.   

ᒪᑭᕝᕕᒃᑯᑦ ᐊᕙᑎᓕᕆᔨᒃᑯᖏᑦ, ᐆᒪᔪᓕᕆᕝᕕᖓᑦ, ᖃᐅᔨᓴᕐᕕᖓᓪᓗ ᐃᓵᒃᓯᒪᓚᐅᖅᑐᑦ ᐃᖃᓗᓕᕆᔨᕐᔪᐊᒃᑯᓐᓄᑦ 

ᐃᒪᕐᒥᐅᑕᓕᕆᔨᒃᑯᓄᓪᓗ ᑲᓇᑕᒥ ᑐᒃᓯᕋᕐᓂᕐᒧᑦ ᖃᐅᔨᑎᑕᐅᑎᐊᒃᑲᓐᓂᕈᒪᓂᖅ ᐱᒋᐊᖅᑎᑕᐅᔪᒪᓂᖓᓂᒃ ᑖᔅᓱᒪ 

ᕿᑭᖅᑕᐃᑦ ᑕᕆᐅᕐᒥ ᐃᒪᖓᓂᒃ ᐊᕙᓗᐊᓂᓗ ᓴᐳᓐᓂᐊᖅᑕᐅᓯᒪᕝᕕᒃᓵᓂᒃ. ᑕᒫᓂ ᓯᑎᐱᕆ 2024−ᒥ 

ᐃᖃᓗᓕᕆᔨᕐᔪᐊᒃᑯᑦ ᐃᒪᕐᒥᐅᑕᓕᕆᔩᓪᓗ ᐅᓂᒃᑳᑦᑎᐊᒃᑲᓐᓂᓚᐅᖅᑐᑦ ᐱᒋᐊᖅᑎᑕᐅᔪᒪᓂᖓᓂᒃ ᑕᕆᐅᕐᒥᒃ 

ᐃᒪᕐᒥᒃ ᓴᐳᓐᓂᐊᖅᑕᐅᕕᖕᓴᒥᒃ ᐊᒻᒪᓗ ᖃᓄᐃᑦᑐᓂᒃ ᐱᓕᕆᕕᐅᔪᓇᕋᔭᕐᒪᖔᑕ ᑕᐅᕙᓂ ᑕᒪᓐᓇ 

ᓴᐳᓐᓂᐊᖅᑕᐅᕝᕕᒃᓴᖑᕋᔭᖅᐊᑦ. ᐊᓯᖏᓐᓂᒃ ᑐᒃᓯᕋᕐᕕᐅᑲᓂᓚᐅᖏᑦᑐᑦ ᑭᓯᐊᓂᒍᑦ ᑐᓴᕈᒪᔭᒥᓂᒃ 

ᑐᑭᓯᑎᑕᐅᕌᓂᒃᑲᒥᒃ. 

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᓄᑖᓂᒃ ᑐᓴᒐᒃᓴᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒃᑑᐱᕆ 31, 2024, 

ᑲᑎᒪᓂᖏᓐᓂ ᖃᐅᔨᑎᑦᑐᒪᓪᓗᒋᑦ ᐅᖃᐅᓯᒃᓴᖃᕐᕕᐅᓂᖏᓐᓂᒃ ᐅᓂᒃᑳᓖᐊᖏᓐᓂᓪᓗᐊᖏᕈᑎᒃᓴᐅᓂᐊᕐᒪᑕ ᑕᒫᓂ 

ᕕᕗᐊᕆ 2025.  

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᓂᒃ ᑖᒃᑯᓄᖓ ᓄᓇᕗᒻᒥ ᓄᓇᐃᑦ ᐊᑑᑎᒃᓴᖏᓐᓂᒃ ᐸᕐᓇᐃᔩᑦ 

ᑲᒥᓯᓇᒃᑯᖏᓐᓄᑦ (ᐸᕐᓇᐃᔨᒃᑯᑦ) ᒪᓕᒃᓯᒪᑦᑎᐊᕆᐊᖃᕐᓂᖏᓐᓂᒃ ᑐᑭᓕᐅᕈᑕᐅᔭᕆᐊᖃᕐᓂᖏᓐᓂᓪᓗ ᓄᕕᐱᕆ 6, 

2024−ᓂ, ᐊᒻᒪᓗ ᑕᒫᓂ ᓄᕕᐱᕆ 13−ᒥ ᓄᓇᕗᒻᒥ ᐸᕐᓇᐃᔨᒃᑯᑦ ᐊᖏᕈᑕᐅᓚᐅᖅᑐᑦ ᕿᒥᕐᕈᐊᖅᑕᐅᔪᓐᓇᕐᓂᖏᑦ. 

ᑕᒫᓂ ᓄᕕᐱᕆ 15, 2024, ᓄᓇᕗᒻᒥ ᐸᕐᓇᐃᔨᒃᑯᑦ ᑐᓂᓯᓚᐅᖅᑐᑦ ᑐᒃᓯᕋᐅᑎᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ (ᐊᕙᑎᓕᕆᔨᒃᑯᑦ) ᑐᑭᓯᓂᐊᕈᑕᐅᑦᑎᐊᒃᑲᓐᓂᖁᓪᓗᒋᑦ ᐊᒻᒪᓗ  ᐃᓄᓕᒫᓄᑦ ᑭᓇᒃᑯᑐᐃᓐᓇᕐᓄᑦ 

ᐅᖃᐅᓯᒃᓴᖃᕐᕕᐅᔪᓐᓇᕐᓂᖅ.  



ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓕᐅᓚᐅᖅᑐᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ ᑐᒃᓯᕋᐅᑎᓂᒃ ᓄᕕᐱᕆ 27, 

2024−ᒥ, ᖃᐅᔨᑎᑦᑎᒋᐊᕈᑕᐅᔪᓂᒃ ᑕᐃᒃᑯᓂᖓ ᓄᓇᓕᖕᓂ ᐃᑲᔪᖅᓱᐃᔪᓂᒃ ᑎᑎᖃᓂᒃ ᑐᓂᔭᐅᓂᖏᓐᓂᒃ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐊᖏᕈᑕᐅᖁᓂᐊᖅᑕᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ   ᐃᓚᐅᑎᑦᑏᓐᓇᕐᓂᐊᖅᑐᑦ 

ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑕᒡᕘᓇ ᖃᕆᑕᐅᔭᒃᑯᑦ ᑕᑯᓐᓂᐊᖅᑕᐅᕝᕖᖓᒍᑦ.   

ᐃᒪᕐᒥᐅᑕᓕᕆᔨᒃᑯᑦ ᑎᑎᖃᓂᒃ ᑐᔪᐃᓚᐅᖅᑐᑦ ᐃᓚᐅᔭᕆᐊᓕᖕᓄᑦ, ᓴᓂᑭᓗᐊᕐᒥ ᐊᒻᒪᓗ ᓴᓂᑭᓗᐊᕐᒥ ᕼᐊᒻᒪᓚᒃᑯᑦ 

ᑲᑎᒪᔨᖏᓐᓄᑦ, ᑕᐃᒃᑯᓄᖓᓗ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᑎᒥᖁᑎᒋᔭᐅᔪᓄᑦ ᓯᕗᓂᐊᒍᑦ ᓴᕿᑎᑕᐅᓚᐅᖏᓂᖏᓐᓂ 

ᓄᑖᑦ ᒪᓕᒐᓕᐊᒃᓴᐃᑦ ᑕᐃᑲᓂ ᐅᖃᓕᒫᒐᓕᐊᖑᕙᒃᑐᓂᒃ ᑲᓇᑕᒥ ᒪᓕᒐᓕᐊᓂᒃ ᑐᓴᒐᒃᓴᓂᒃ−Canada 

Gazette−ᑯᓐᓂᒃ, ᓯᕗᓪᓕᕐᒥ ᑎᑎᕋᖅᓯᒪᓂᖏᓐᓂ ᑕᒫᓂ 30−ᓂᒃ ᐅᓪᓗᓂᒃ ᐅᓂᒫᓄᑦ ᒪᑐᐃᖓᔪᒥᒃ 

ᐱᕕᒃᓴᖃᖅᑎᑕᐅᓂᐊᖅᑐᑦ ᑕᕿᖓᓂ ᐊᑐᕐᓂᖓᓂᒃ ᑎᓯᐱᕆᒥ, ᒪᑐᔭᐅᕕᒃᓴᖃᖅᓱᑎᒡᓗ ᔭᓄᐊᕆᐅᑉ ᕿᑎᐊᓂ.  

 

  


